ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

<<---->> <<------------>> 2012 թվական N ----  -Ա
ՊԵՏԱԿԱՆ ԳՈՒՅՔԸ ՄԱՍՆԱՎՈՐԵՑՆԵԼՈՒ ՄԱՍԻՆ

-------------------------------------------------------------------------------

<<Պետական գույքի մասնավորեցման (սեփականաշնորհման) մասին>> Հայաստանի Հանրապետության օրենքի 3-րդ, 4-րդ, 14-րդ և 18-րդ հոդվածներին համապատասխան` Հայաստանի Հանրապետության կառավարությունը   ո ր ո շ ու մ  է.

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը՝ իր տնօրինության՝ ք. Երևան, Աճառյան փողոց, 2-րդ նրբանցք, NN 4/1 և 4/2 հասցեներում գտնվող անավարտ շինարարության օբյեկտներն /այսուհետ՝ գույք/ ուղղակի վաճառքի ձևով մասնավորեցնել նախօրոք հայտնի գնորդ՝ <Ավանի աղի կոմբինատ> փակ բաժնետիրական ընկերությանը /այսուհետ՝ գնորդ/ /գտնվելու վայրը՝ ք. Երևան, Աճառյանի 2-րդ նրբանցք, 4/՝ համաձայն հավելվածի:

2. Սահմանել`

1)  գույքի` Հայաստանի Հանրապետության կառավարության 1998 թ. մարտի 27-ի N 209 որոշմամբ սահմանված կարգով` 2012թ. նոյեմբերի 21-ի դրությամբ գնահատված արժեքը` 65 051,93 հազ. դրամ.

2) ուղղակի վաճառքի ձևով մասնավորեցվող գույքի վաճառքի գինը` 20 000 հազ. դրամ. 

3) որ գնորդին է մասնավորեցվում նաև գույքի զբաղեցրած, օգտագործման և սպասարկման համար անհրաժեշտ՝ 2513.5 քառ. մետր ընդհանուր մակերեսով հողատարածքը` իր կադաստրային արժեքով:

3. Հայաստանի Հանրապետության կառավարությանն առընթեր պետական գույքի կառավարման վարչության պետին` գույքի վաճառքի գնի, գույքին հատկացված հողամասի կադաստրային արժեքի, ինչպես նաև գույքի արժեքի որոշման համար նախատեսված՝ սույն որոշման  հավելվածում նշված գումարի (ներառյալ ավելացված արժեքի հարկը) վճարումից հետո մեկամսյա ժամկետում գնորդի հետ կնքել մասնավորեցման պայմանագիր, դրանում նախատեսելով, որ գնորդը պարտավոր է` 

1) իր միջոցների հաշվին վճարել գույքային իրավունքների պետական գրանցման հետ կախված վճարներն ու տուրքերը` Հայաստանի Հանրապետության օրենսդրությամբ սահմանված կարգով: 

2) 4 տարում կատարել 1 000 000 ԱՄՆ դոլարին համարժեք դրամի ներդրում, ընդ որում՝
2013թ.-ին՝ 100 000 ԱՄՆ-ի դոլարին համարժեք դրամի,

2014թ.-ին՝ 300 000 ԱՄՆ-ի դոլարին համարժեք դրամի,

2015թ.-ին՝ 300 000 ԱՄՆ-ի դոլարին համարժեք դրամ.

2016թ.-ին՝ 300 000 ԱՄՆ-ի դոլարին համարժեք դրամի ներդրում:

4. Գնորդը պարտավոր է վճարումները կատարել եռամսյա ժամկետում, Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետական բյուջե, 30 տոկոսը` Երևանի քաղաքապետարանի՝ այդ նպատակով բացված հատուկ հաշվին, իսկ հողամասի կադաստրային արժեքը վճարել մեկամսյա ժամկետում` <<Պետական սեփականություն համարվող հողի վաճառքից մուտքեր>> գանձապետական հաշվին:

Հավելված

ՀՀ կառավարության 2012 թվականի

--------------------------------- <<------>> որոշում

ՑԱՆԿ

ՄԱՍՆԱՎՈՐԵՑՄԱՆ ՆԵՐԿԱՅԱՑՎՈՂ ԳՈՒՅՔԻ

	N
	Գույքի գտնվելու վայրը
	Մակերեսը

/քաղ. մետր/
	Հողատարածքը

/քառ. մետր/
	Գնահատված արժեքը

/բացառությամբ հողի/

/հազ. դրամ/
	Գույքի արժեքի որոշման համար նախատեսված գումարը

/դրամ/

	1.
	ք. Երևան Աճառյան փող. 2-րդ նրբ., թիվ 4/1
	1006.8
	1006.8
	17802.24
	204 816

	2.
	Ք. Երևան Աճառյան փող. 2-րդ նրբ., թիվ 4/2
	3249.8
	1506.7
	47249.69
	473 976

	Ընդամենը
	4256.6
	2513.5
	65 051.93
	678 792


	“Պետական գույքը մասնավորեցնելու մասին”

ՀՀ կառավարության որոշման նախագծի հիմնավորում


	1.
	Անհրաժեշտությունը

	
	14.09.2012թ. ՀՀ ԿԱ պետական գույքի կառավարման վարչություն է դիմել <Ավանի աղի կոմբինատ> ՓԲԸ-ի /այսուհետ՝ ընկերություն/ գլխավոր տնօրեն Ա. Ղուկասյանը՝ խնդրելով ընկերությանն օտարել ընկերության տարածքում գտնվող՝ պետական սեփականություն հանդիսացող երկու կիսակառույց շինությունները, դրանք վերակառուցելու և ընկերության կողմից  օգտագործելու համար:
Առաջարկի քննարկումից հետո, հիմք ընդունելով <Պետական գույքի մասնավորեցման /սեփականաշնորհման մասին> ՀՀ օրենքի 1-ին, 3-րդ, 14-րդ և 18-րդ հոդվածների դրույթները, նախապատրաստվել և շրջանառության մեջ է դրվել սույն՝ <Պետական գույքը մասնավորեցնելու մասին> ՀՀ կառավարության որոշման նախագիծը:

	2.
	 Ընթացիկ իրավիճակը և խնդիրները

	
	ՀՀ կառավարության 21.11.2001թ. թիվ 1143 որոշման համաձայն <Ավանի աղի կոմբինատ> ՓԲԸ-ի կազմից առանձնացվել են ք. Երևան Աճառյան փող. 2-րդ նրբ, թիվ 4/1 և 4/2 հասցեներում գտնվող <Էքստրա> աղի արտադրության ընդլայնման 3249.8քառ. մետր և 1006.8 քառ. մետր մակերեսներով ԱՇՕ-ները և հանձնվել ՀՀ ԿԱ պետական գույքի կառավարման վարչության /այսուհետ՝ վարչություն/ տնօրինությանը:

14.09.2012թ. գրությամբ Ընկերության գլխավոր տնօրենը հայտնել է, որ երկու կիսակառույց շինությունները /ԱՇՕ-ները/, որոնց շինարարությունը դադարեցվել է 1994թ.-ին, ներկայումս գտնվում են վթարային վիճակում, և, քանի որ ընկերությունը իրականացնում է նոր ներդրումային ծրագիր, որի իրականացման համար պատրաստվում է ներդնել 1 000 000 ԱՄՆ դոլար, նոր արտադրամաս կառուցելու համար նպատակահարմար է վերակառուցել և օգտագործել նշված շինությունները, որոնց համար ընկերությունը պատրաստ է վճարել մինչև 20 մլն ՀՀ դրամ: 

Վարչության կողմից 21.11.2012թ. դրությամբ կատարվել է Երևան քաղաքի Աճառյան փողոց 2-րդ նրբանցք N4/1 և N4/2 հասցեներում գտնվող անավարտ շինությունների /այսուհետ՝ գույք/ շուկայական գնահատում: Գույքի գնահատված արժեքը կազմել է 65 051,93 հազ. դրամ /համապատասխանաբար՝ 17 802,24 հազ. դրամ և 47 249,69 հազ. դրամ/: 

Գույքն ընկերության առաջարկած գնով ընկերությանը մասնավորեցնելու համար վարչությունը ստացել է ՀՀ վարչապետի համաձայնությունը:

Առաջարկվում է գույքը /համաձայն հավելվածի/ ուղղակի վաճառքի ձևով մասնավորեցնել ընկերությանը՝ վաճառքի գինը սահմանելով 20 մլն դրամ:

Գնորդին է մասնավորեցվում նաև գույքի զբաղեցրած, օգտագործման և սպասարկման համար անհրաժեշտ 2513.5 քառ. մետր ընդհանուր մակերեսով հողամասը` իր կադաստրային արժեքով:
Հողատարածքը գտնվում է տարածագնահատման գոտիականության 7-րդ գոտում, 1 ք.մ. կադաստրային արժեքն է 4524 դրամ: 

	3.
	Տվյալ բնագավառում իրականացվող քաղաքականությունը 

	
	Գույքի օգտագործման արդյունավետության բարձրացում:

	4.
	 Կարգավորման նպատակը և բնույթը 

	
	Գույքի մասնավորեցման ճանապարհով նպաստել Գույքի օգտագործման արդյունավետության բարձրացմանը, ներդրումների ներգրավմանը և աշխատատեղերի ստեղծմանը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից

	6.
	Ակնկալվող արդյունքը

	
	Գույքի վերակառուցում, գործունեության վերականգնում, գույքի մասնավորեցման արդյունքում պետական բյուջեի մուտքերի ավելացում


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Պետական գույքը մասնավորեցնելու մասին>> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված գույքի վաճառքի գնի 70 տոկոսը և հողամասի կադաստրային արժեքը պետք է ուղղվի Հայաստանի Հանրապետության պետական բյուջե, իսկ գույքի վաճառքի գնի 30 տոկոսը՝ Երևանի քաղաքապետարանի` այդ նպատակով բացված հատուկ հաշվին


	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------


	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	--------------------------------------------------------------------------------------------------------------


